
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

৩৪

নক্ষত্রস্তবক নিয়ে চোখের মণি মিলিয়ে যাচ্ছে শূন্যে

দিগন্ত-অবধি নুয়ে পড়ছে আকাশের বৎসল নির্জন


নেই ডানার কাকলি, নেই পথরেখা


ছায়াপথ জুড়ে বেজে উঠল মণিটির আবহসঙ্গীত






৩৫



গান, ধানের শৈশব থেকে উঠে এলে

প্রতিটি গুঞ্জনে

ভাবি, সেই মঞ্জরী ভোরের স্পর্শে

কবে জেগেছিল


আলো, মন-পবনের নৌকো নিয়ে

যদি এলে আজ

ঢেউয়ের উজানে, সুবচনী কনে-বউ

আনো ব্রতকথা থেকে


পাখি, যাও, বলো তাকে, নবান্নের গানে

জেগেছি আমিও






৩৬



আনখ-ভৈরবী বাজে দিশার সন্ধানে

শুনি, পথরেখা

দিয়েছ মিশিয়ে সময়ের আভোগী গমকে

ভোর এল, এই

মীড় বেজে উঠল শিশিরে, স্পন্দনে

একে বলি পরম্পরা

বিধুর দূরত্বে যায় তবু প্রতিবার

ফিরে ফিরে আসে ঐ

কড়ি ও কোমলে। ভোর, তাই এল!

